
ANNEX 4 

 

ANNESS 

 

tal- 

Proposta għal Deċiżjoni tal-Kunsill 

dwar l-iffirmar, f’isem l-Unjoni, u dwar l-applikazzjoni proviżorja tal-Ftehim ta’ 

Kummerċ u Kooperazzjoni bejn l-Unjoni Ewropea u l-Komunità Ewropea tal-Enerġija 

Atomika, minn naħa waħda, u r-Renju Unit tal-Gran Brittanja u l-Irlanda ta’ Fuq, min-

naħa l-oħra, u tal-Ftehim bejn l-Unjoni Ewropea u r-Renju Unit tal-Gran Brittanja u l-

Irlanda ta’ Fuq dwar il-proċeduri tas-sigurtà għall-iskambju u l-protezzjoni ta’ 

informazzjoni klassifikata 

 



 

 

Notifika f’isem l-Unjoni skont il-punti (d) u (g) tal-Artikolu LAW.OTHER.134(7) [Notifiki] tat-

Tielet Parti [Infurzar tal-Liġi u Kooperazzjoni Ġudizzjarja f’Materji Kriminali]  

tal-Ftehim ta’ Sħubija 

 

1. F’konformità mal-Artikoli LAW.MUTAS.114 [Definizzjoni tal-awtorità kompetenti] tat-

Tielet Parti [Infurzar tal-Liġi u Kooperazzjoni Ġudizzjarja f’Materji Kriminali] tal-Ftehim ta’ 

Sħubija bejn l-Unjoni Ewropea u l-Komunità Ewropea tal-Enerġija Atomika, minn naħa 

waħda, u r-Renju Unit, min-naħa l-oħra (il-“Ftehim ta’ Sħubija”) u l-punt (d) ta’ 

LAW.OTHER.134(7) [Notifiki] tal-Ftehim, l-Unjoni f’isimha, b’dan tinnotifika lir-Renju 

Unit li l-Uffiċċju tal-Prosekutur Pubbliku Ewropew (UPPE), fit-twettiq tal-kompetenzi tiegħu 

kif previst fl-Artikoli 22, 23 u 25 tar-Regolament tal-Kunsill (UE) 2017/1939, għandu jitqies 

bħala awtorità kompetenti għall-finijiet tat-Titolu VIII [Assistenza Reċiproka] tat-Tielet Parti 

[Infurzar tal-Liġi u Kooperazzjoni Ġudizzjarja f’Materji Kriminali] tal-Ftehim ta’ Sħubija. 

Din in-notifika għandha tapplika mid-data stabbilita mid-deċiżjoni tal-Kummissjoni adottata 

f’konformità mal-Artikolu 120(2) tar-Regolament tal-Kunsill (UE) 2017/1939. Ir-Renju Unit 

se jiġi infurmat bid-data. 

 

2. F’konformità mal-Artikoli LAW.CONFISC.21(2) [Awtoritajiet] tat-Tielet Parti [Infurzar tal-

Liġi u Kooperazzjoni Ġudizzjarja f’Materji Kriminali] tal-Ftehim ta’ Sħubija u l-punt (g) ta’ 

LAW.OTHER.134(7) [Notifiki] tal-Ftehim, l-Unjoni f’isimha, b’dan tinnotifika lir-Renju 

Unit li l-Uffiċċju tal-Prosekutur Pubbliku Ewropew (UPPE), fit-twettiq tal-kompetenzi tiegħu 

kif previst fl-Artikoli 22, 23 u 25 tar-Regolament tal-Kunsill (UE) 2017/1939, għandu jitqies 

bħala awtorità kompetenti li tagħmel u, jekk xieraq, teżegwixxi talbiet għall-iffriżar li jsiru 

skont it-Titolu XI [Iffriżar u Konfiska] tat-Tielet Parti [Infurzar tal-Liġi u Kooperazzjoni 

Ġudizzjarja f’Materji Kriminali] tal-Ftehim ta’ Sħubija, kif ukoll bħala awtorità ċentrali li 

tibgħat u twieġeb tali talbiet. Din in-notifika għandha tapplika mid-data stabbilita mid-

deċiżjoni tal-Kummissjoni, adottata f’konformità mal-Artikolu 120(2) tar-Regolament tal-

Kunsill (UE) 2017/1939. Ir-Renju Unit se jiġi infurmat bid-data. 

 

3. It-talbiet għandhom jintbagħtu lill-Uffiċċju Ċentrali tal-UPPE. 

 

 


